
IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 12
L-Erbgħa, 14 ta’ Ottubru, 2009

Il-Kumitat iltaqa' fil-Palazz, il-Belt Valletta, fis-7:12 p.m.

MINUTI 

Il-Minuti tal-Laqgħa Nru. 11 li saret l-Erbgħa, 8 ta’ Lulju, 2009, ġew konfermati.  

THE CHAIRMAN (Onor. Charles Mangion):  Insellmilkom Sinjuri.  Nibda billi ninforma lill-Kumitat li għandna talba mill-media biex jiffilmjaw l-ewwel parti ta’ din il-laqgħa.  Jidher li m’hawnx oġġezzjoni mill-Membri Parlamentari preżenti u għalhekk nistieden lill-membri tal-media sabiex jidħlu jieħdu filmati tal-ewwel ftit minuti.  

Nitlob issa lis-Segretarja tal-Kumitat sabiex taqra l-korrispondenza li kellna mill-aħħar laqgħa.  

KORRISPONDENZA

SKRIVANA TAL-KUMITAT: L-ewwelnett il-Kumitat irċieva mingħand is-Segretarju Permanenti fil-Ministeru tal-Finanzi, l-Ekonomija u Investiment ir-returns li proprju qegħdin għad-diskussjoni llum.

Imbagħad iċ-Chairman tal-Kumitat irċeva ittra mingħand il-President tal-Committee on the Budget tal-Parlament tar-Repubblika Ċeka hija datata 21 ta’ Lulju, 2009 u tgħid hekk:

“Dear Mr Chairman
On behalf of the delegation of the Committee on the Budget of the Chamber of Deputies of the Parliament of the Czech Republic I would like to thank you for your warm welcome on recent visit of our delegation to Malta.  Let me also thank you for your hospitality and very stimulating discussion with you in Valletta.  Please convey also thanks and regards to all partners the delegation met.

I believe that further meetings of our respective committees could provide us with an excellent opportunity to exchange experiences in the activities falling in our responsibilities.  I am glad therefore to extend to your Committee an invitation to visit the Czech Republic next year.  We are looking forward to seeing you in Prague again.  I suggest that the arrangements be made through the usual diplomatic channels.

Please accept, dear Mr Chairman, the assurances of my highest consideration.”.

Ittra oħra li wkoll hija ndirizzata lill-President tal-Kumitat, mibgħuta mill-Onor. Owen Bonnici u datata 5 ta’ Ottubru 2009, tgħid hekk:

“Onorevoli Mangion,

Sejħa għall-Offerti re Impjant għar-Riciklagg ta' Sant'Antnin
Nirreferi ghall-ittra tiegħi datata 27 ta' Frar 2009, fuq is-suġġett fuq imsemmi. Il-Kumitat għall-Kontijiet Pubbliċi kien ressaq it-talba tiegħi quddiem l-Awditur Ġenerali biex tkun investigata.

Ir-rapport tal-Awditur Ġenerali fuq is-suġġett de quo tpoġġa fuq il-mejda tal-Kamra tar-Rappreżentanti nhar l-Erbgħa, 30 ta' Settembru, 2009. Ir-​rapport tal-Awditur Ġenerali jelenka diversi rregolaritajiet, fosthom:

· Nuqqas ta' ħlas ta' €36,197.28 f'taxxa tal-VAT;

· Studju mportanti dwar il-Land Contamination tal-impjant li kellu jsir kif stipulat fit-Terms of Reference (TOR) baqa' ma sarx u li għalih xorta waħda il-kuntrattur imqabbad mill-WasteServ tħallas is-somma ta' €1,863.50; u

· Studju ieħor importanti dwar litter, pests & vermin għalkemm stipulat fit-Terms of Reference ma kienx ingħata stima tiegħu fit-tender mill-​kumpannija SLR. B'danakollu l-WasteServ ħallset tiegħu s-somma ta' €4,076.40.
Ir-rapport jgħid li l-investigazzjoni ma daħlitx f'materji li huma suġġett ta' kontestazzjoni pendenti quddiem il-Bord tal-Appell tal-MEPA u quddiem il-Qorti Ċivili.

Nixtieq li niġbed l-attenzjoni tal-Kumitat tiegħek, li barra dawk imsemmija fuq, studju mportanti stipulat fit-Terms of Reference li abbażi tiegħu kellu jsir l-EIA para 4.11 tal-Final Terms of Reference "An assessment of current levels of odours. An assessment of current level of dust and odour panel" baqa' ma sarx. Fuq dan l-istudju hemm qbil billi l-istess Assistent Direttur tal-MEPA, is-Sur Vincent Gauci, coordinator fil-proċess, stqarr bl-iżjed mod ċar quddiem il-Bord tal-Appell tal-MEPA bil-ġurament li l-odour panel li kienet tagħmel parti mill-Air Quality, kienet waħda mit-topic areas li gew indikati mill-MEPA. Ikkonferma li dan l-istudju, għalkemm kien studju mportanti baqa' ma sarx minħabba l-ispejjeż involuti. (Dok. mehmuz). Dan huwa wkoll ikkonfermat fir-rapport tal-Awditur tal-MEPA.

Għaldaqstant qed nitlob sabiex il-Kumitat għall-Kontijiet Pubbliċi jirriferi dan il-każ lill-Awditur Ġenerali għal aktar investigazzjoni, stante li dan kellu jagħmel parti mill-EIA u naturalment, konsegwentement parti mis​-sejħa għall-offerti.

Qed nitlob ukoll sabiex issa li r-rapport dwar l-investigazzjoni tqiegħed fuq il-Mejda tal-Kamra tar-Rappreżentanti, ikun diskuss fid-dettall fil-Kumitat tiegħek, anke tenut kont taċ-ċaħda tal-WasteServ (Malta) Ltd dwar il-parti relatata man-nuqqas tal-ħlas tal-VAT, jingħata l-attenzjoni kollha neċessarja u jittieħdu dawk il-passi li l-Kumitat tiegħek jidhirlu li jkunu xierqa fiċ-ċirkostanzi.

Inselli għalik”

Apparti minn dawn iż-żewġ ittri, il-Kumitat bagħat ukoll ifakkar lill-Kummissarju tal-Artijiet fir-rapport li kien intalab jagħmel dwar il-kuntratti kollha li ngħataw b’riżoluzzjoni mill-Parlament.  Ir-risposta li ġiet lura kienet tgħid li xtaqu żmien sa massimu sad-9 ta’ Novembru minħabba li waħda mill-persuni nkarigati ma kenitx qed tidħol għax-xogħol minħabba raġunijiet ta’ twelid ta’ tarbija. L-Onor. Mangion laqa’ din it-talba għall-extension ta’ żmien.  

THE CHAIRMAN:  Rigward din tal-aħħar il-Kumitat kien talab li l-Land Department jagħmel analisi tal-kuntratti ta’ diversi artijiet li kienu ngħataw b’riżoluzzjoni tal-Parlament għal skopijiet ta’ żvilupp kummerċjali u jgħidilna xi żvilupp u f’liema stadju waslu.  Dan ix-xogħol kienet tagħmlu aġenzija oħra imma issa għaddiet f’idejn aġenzija fi ħdan il-Land Department u s-Segretarju Parlamentari responsabbli mill-Erarji Pubbliċi u l-Artijiet ikkonfermali li sa massimu d-9 ta’ Novembru, ir-rapport ikun lest u aħna nkunu nistgħu niddiskutuh fil-Kumitat.  

Ngħaddu issa għall-item li għandna fuq l-aġenda llum.

DISKUSSJONI DWAR STATEMENT ON THE CURRENT STATUS OF THE ACCRUAL ACCOUNTING SYSTEM IN GOVERNMENT DEPARTMENTS KIF MIBGĦUTA LILL-KUMITAT MILL-MINISTERU TAL-FINANZI, L-EKONOMIJA U INVESTIMENT

THE CHAIRMAN:  Nistieden kemm lill-Awditur Ġenerali kif ukoll lis-Segretarju Permanenti fil-Ministeru tal-Finanzi, l-Ekonomija u Investiment u lil xi uffiċjali oħra li jistgħu jagħtu kontribuzzjoni fid-diskussjoni, sabiex jersqu madwar il-mejda.

Is-Sur Anthony C. Mifsud, is-Sur Alfred Camilleri, is-Sur Noel Camilleri, is-Sur Joseph Bonello; Ms Paulanne Mamo, u s-Sur George Scerri ħadu posthom madwar il-mejda.

THE CHAIRMAN:  Waħda mill-mistoqsijiet li ħafna drabi titqanqal, anke minni stess, hija dwar il-fatt li l-istatistika uffiċjali tal-finanzi tal-gvern tagħti l-figuri tal-fond konsolidat fuq bażi ta’ cash filwaqt li r-rapporti li jintbagħtu lill-European Central Bank (ECB) ikunu fuq bażi ta’ accrual.  Għaliex l-istatistika ma tinħadimx fuq accrual basis?  Tista’, jekk jogħġbok, tagħtina overview ta’ kif id-dipartimenti, jekk huwa l-każ, jaħdmu on cash basis imbagħad kif din tiġi converted on accrual basis ħalli l-Membri tal-Kumitat ikollhom idea ta’ dak li qed jiġri f’dan ir-rigward?  

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):  Nirringrazzjak, Mr Chairman. L-ewwelnett nibda billi nintroduċi l-uffiċjali li hawn madwar il-mejda.  Ħdejja hawn is-Sur Noel Camilleri li huwa d-Direttur Ġenerali fid-Dipartiment tat-Teżor, hawn ukoll is-Sinjura Paulanne Mamo li hija Direttur fl-istess dipartiment, u s-Sur Joe Bonello li huwa Director, Economic Accounts fejn tidħol statistika li tiġi sottomessa lill-Eurostat.  

Tajjeb li nibda biex ngħid li aħna ma nissottomettux statistika lill-ECB, din jissottomettihielu s-Central Bank.  L-istatisitka dwar id-deficit u d-dejn on accrual basis tiġi sottomessa lill-Eurostat through l-istatistika.  Bħalissa aħna ninsabu f’sitwazzjoni ta’ tranżizzjoni għall-accrual accounting.  Id-dipartimenti tal-gvern kollha on a day-to-day basis jaħdmu on a cash basis filwaqt li l-entitajiet u l-aġenziji tal-gvern, dawk li m’humiex  dipartimenti, jaħdmu kollha on an accrual basis.  Kif spjegajt fir-rapport tiegħi, min-naħa tagħna, b’mod regolari jintbagħtu kwestjonarji sabiex mis-sistema ta’ cash noħorġu accounts on accual basis.  Fil-fatt jeżisti metodu kif mill-cash basis tara x’għandek tagħti u x’għandek tieħu u tagħmel l-aġġustamenti li jkun hemm bżonn biex toħroġ is-sistema tal-accruals.  Meta niġu għal din in-notifika li spjegajt tajjeb inti u li tiġi sottomessa lill-Eurostat - din tiġi sottomessa lill-Eurostat darbtejn fis-sena, fil-fatt fit-30 ta’ Settembru ġiet sottomessa notifika li bħalissa qed tiġi vvalidata mill-Eurostat u iktar tard dan ix-xahar qegħdin nistennew pubblikazzjoni komparattiva min-naħa tal-istess Eurostat – allura jintużaw metodoloġiji differenti.  Hemmhekk aħna naħdmu on economic accounting jiġifieri s-sistema ta’ kif tiġi kkumpilata din l-istatistika m’hijiex eżatt is-sistema ta’ accrual accounting li nifhmu biha fil-kummerċjal.  Ħalli nispjega b’mod aktar sempliċi li ninftiehem.  

Fl-accounts ikun hemm ċerti items ta’ dħul fejn jittieħed dak li huwa dovut jew id-differenza jekk żdedux jew naqsu, imbagħad għandek ċerti items oħrajn - hawnhekk qegħdin nitkellmu fuq VAT, income tax u social security contributions – fejn jittieħed id-dħul tal-ewwel xahrejn tas-sena ta’ wara.  

IS-SUR JOSEPH BONELLO (Director, Economic Accounts fil-Ministeru tal-Finanzi, l-Ekonomija u Investiment):  Biex inkunu eżatt, xahar għall-VAT u xahrejn għall-income tax u s-social security contributions.  

IS-SUR ALFRED CAMILLERI:  Jiġifieri għandek ċerti items bħala metodoloġija strictly accruals kif nifhmuhom fil-kummerċjal u ċerti items fejn fihom jittieħed id-dħul li jidħol fl-ewwel xahar jew fl-ewwel xahrejn tas-sena ta’ wara.  Dak huwa l-aġġustament li jsir biex toħroġ id-data għal din in-notifika.  B’mod regolari t-Teżor jagħmel eżerċizzju u proprju ħdejja hawn id-Direttur Ġenerali tat-Teżor li se jispjega l-eżerċizzju ta’ kif tinġabar id-data bis-sistema tal-kwestjonarji, xi jsir minn dawn il-kwestjonarji, il-mod kif nivvalidawhom u xi jsir mill-proċess.  

THE CHAIRMAN:  Meta qed tgħid li tieħu t-12-il xahar imbagħad xahar jew xahrejn mis-sena ta’ wara, tagħmel dan biex tikkomputa l-accruals għas-sena li tkun għalqet jew għas-sena futura?  

IS-SUR ALFRED CAMILLERI:  Għas-sena li tkun għalqet.  

THE CHAIRMAN:  Jiġifieri tieħu xahrejn tas-sena 2010 biex tikkalkula tas-sena 2009.  

IS-SUR ALFRED CAMILLERI:  Tieħu d-dħul kollu li daħal fis-sena kalendarja plus ix-xahar jew xahrejn ta’ wara. U hemmhekk tieħdu bħala revenue biex abbażi ta’ dak  jiġi maħdum id-deficit.  

THE CHAIRMAN:  Jiġifieri tieħdu l-average.  

IS-SUR ALFRED CAMILLERI:  Le, mhux average, adirittura 14-il xahar.  

IS-SUR JOSEPH BONELLO:  Jekk aħna qed nieħdu, per eżempju, id-dħul mill-VAT, nieħdu Jannar tas-sena ta’ wara minus Jannar tas-sena kurrenti, jiġifieri kull darba taġġusta.  

IS-SUR NOEL CAMILLERI (Direttur Ġenerali fid-Dipartiment tat-Teżor):  Bħala proċedura rigward l-accural adjustments, id-dipartimenti huma obbligati li kull tliet xhur jibagħtulna data fuq ċerti fields rigward creditors, debtors, deferred income, accrued expenditure, cash flows, stocks and inventory skont metodoloġiji li aħna, permezz ta’ ċirkolari, inkunu għednilhom.  Dawn huma ċirkolarijiet apposta li huma bbażati fuq il-Malta Government Accounting Standards (MGAS) u li allura huma bbażati fuq international accounting standards.  Li jagħmlu d-dipartimenti huwa li jibagħtulna d-data on a quarterly basis imbagħad aħna nitfgħu din id-data flimkien ma’ cash based data min-naħa tad-Departmental Accounting System (DAS) għal sistema ta’ Accrual Accounting Financial Reporting System (AAFRS) biex imbagħad eventwlament inkunu nistgħu nieħdu d-data minn hemmhekk.  Kif qal tajjeb is-Sur Camilleri, aħna nużaw il-questionnaires biex l-aġġustament li għandu bżonn isir fin-notifika rigward kredituri, differenzi li jkun hemm minn quarter għall-ieħor ikunu jistgħu jittieħdu biex l-istatistika jirrapportaw on a quarterly basis il-financial and non-financial accounts tagħhom.  Ovvjament the culmination of this tiġi n-notifika li nissottomettuha darbtejn f’sena.  Essenzjalment dak huwa li jiġri.  

THE CHAIRMAN:  Jiġifieri kull tliet xhur ikollkom informazzjoni on accrual basis. Per eżempju, f’Jannar 2009 inti tkun tlabthom x’se jkunu l-figuri of the next three months on accrual basis?

IS-SUR NOEL CAMILLERI:  Le, sa l-ewwel għaxart ijiem ta’ Jannar id-dipartimenti jridu jissottomettu l-informazzjoni dwar l-aħħar quarter tas-sena ta’ qabel.  Jiġifieri it is not something for the future but for the past.  

THE CHAIRMAN:  Jiġifieri jagħmlu l-kalkoli on accrual basis tal-quarter ta’ qabel.  

IS-SUR NOEL CAMILLERI:  Hekk hu, jiġifieri jekk fl-aħħar tas-sena, per eżempju, il-mediċini kellhom €30 miljun, jirrapportaw dan fl-ewwel għaxart ijiem ta’ Jannar, imbagħad aħna li nagħmlu huwa li permezz tal-methodology and control section, li tara l-compliance - fil-fatt irrid ngħid li għandna compliance tajjeb ħafna - ...  

THE CHAIRMAN:  Imma din issir xahar xahar?  Allura jekk f’Settembru jkollna l-figuri finanzjarji tal-ewwel disa’ xhur, faċilment jista’ jkollna l-figuri on an accrual basis għax f’Ottubru tkun ġbart ...

IS-SUR NOEL CAMILLERI:  Naħseb li qed tirreferi għan-notifika.  

THE CHAIRMAN:  Għall-figuri li tkun ġbart.  La inti fl-ewwel nofs tax-xahar tkun ġbart tat-tliet xhur ta’ qabel, allura jien qed nippreżupponi li llum li ninsabu f’Ottubru tkun tista’ toħroġ il-figuri on an accrual basis tal-ewwel disa’ xhur tas-sena.

IS-SUR NOEL CAMILLERI:  Irridu noqogħdu attenti xi nkunu qed nifhmu bil-kelma “accruals” għall-fatt li l-accruals is not just this data imma hemm ħafna affarijiet oħrajn - kif fehmna fir-rapport - li għadna qed naħdmu fuqhom bħal, per eżempju, evaluation and movements of assets, eċċ.

THE CHAIRMAN:  Fil-fatt l-informazzjoni li jkollkom tkun importanti għalina meta nkunu qegħdin niddiskutu l-budget, però din ma tkunx available għax l-istatisitka li jkollna tkun on a cash basis.  

IS-SUR NOEL CAMILLERI:  M’aħniex qegħdin nippubblikawha, imma kieku kellek tistaqsini kemm dipartiment partikolari qed jirrapporta kredituri fl-aħħar tal-quarter nkun nista’ ngħidlek għaliex it is available.

THE CHAIRMAN:  Jekk l-informazzjoni tkun available, il-conversion can be done easily. 

IS-SUR NOEL CAMILLERI:  Mhux conversion; jiena jkolli stock positions. 

IS-SUR ALFRED CAMILLERI:  Li qed jgħid iċ-Chairman huwa li teknikament aħna nistgħu nikkonsolidaw across government id-data li ġejja mid-dipartimenti bl-aġġustamenti li jsiru on an accrual basis mad-data li ġejja mill-entitajiet u noħorġu statement.  

THE CHAIRMAN:  Jiġifieri it can be done.  

IS-SUR ALFRED CAMILLERI:  Yes, it can be done.  Li xtaqt niċċara huwa li sakemm ikollna the actual package tal-accruals across government, qegħdin indaħħlu an abridged system li biha se nipprovaw li on a monthly basis ikollna data transmission mid-diparitmenti u anke mill-entitajiet biex inkunu nistgħu nikkonsolidaw id-data. Is-sistema hija avvanzata u jekk Alla jrid dalwaqt se nkunu nistgħu nagħmlu launching tagħha across all departments and entities biex ikollna ċifri kkonsolidati.  

ONOR. HELENA DALLI:  Tal-entitajiet kollha?  

IS-SUR ALFRED CAMILLERI:  Id-dipartimenti bl-entitajiet kollha.  Illum biex tagħmel dan l-eżerċizzju trid titħabat ħafna iktar.  

THE CHAIRMAN:  Domandi?  L-Onor. Alfred Sant.  

ONOR. ALFRED SANT:  Nistgħu nitkellmu ftit fuq il-questionnaires?  Dawn il-questionnaires ma japplikawx għall-VAT u għall-income tax għax fil-każ ta’ dawn għandna l-estimates li semmejna l-ewwel.  Peress li l-VAT u l-income tax huma quite a big chunk of government revenue, allura we’re talking about a very small part of government cash flow.  Qed nifhem tajjeb jien?  

IS-SUR NOEL CAMILLERI:  Aħna bħala Teżor niġbruha d-data.  

ONOR. ALFRED SANT:  In terms of questionnaires?  

IS-SUR NOEL CAMILLERI:  Iva, in terms of questionnaires, però meta niġu biex nirrapportaw barra ...

ONOR. ALFRED SANT:  Imma jien mhux interessat minn barra, jien interessat fuq l-accruals Malta għal Malta; imbagħad we go back to that point.  Jiġfieri basically l-questionnaires apply across the board kemm vis-à-vis VAT, kemm vis-à-vis income tax u kemm vis-à-vis accruals oħra.  We’re talking about cash transactions all the time, fis-sens cash in cash out.  Il-questionnaires fuq dak jaħdmu across the board?
IS-SUR NOEL CAMILLERI:  No, we are talking about stock positions of creditors and movements in the assets and liabilities.  Jiġifieri huma jirrapportaw lilna l-kredituri fl-aħħar tal-quarter, il-quarter ta’ wara se jirrapportawlna l-istock position, jiġifieri l-movements li kien hemm fil-kredituri, u ovvjament jekk inti għandek an increase or decrease in creditors ....

ONOR. ALFRED SANT:    Mela allura m’aħniex qed naħdmu in terms of line items tal-budget.   Fuq kull line item irid ikollok sistema ta’ prepayments jew ta’ invoices ġejjin hux hekk?

IS-SUR NOEL CAMILLERI:   Eżatt.

ONOR. ALFRED SANT:    Jiġifieri that has been built into the system. 

IS-SUR NOEL CAMILLERI:   U hekk jagħmlu eżattament. Fil-fatt fil-questionnaire  huma għandhom fejn iridu jdaħħlu item item, u ovvjament relatat ma’ dak l-item x’inhuma l-movements li qed ikun hemm fih, mhux bħala cash għax ovvjament bħala cash għandna d-DAS.   Jiġifieri jekk nieħdu l-income tax, hemmhekk hemm il-movimenti kollha fuq kull item tal-inland revenue.

ONOR. ALFRED SANT:   In terms of the normal system.  Issa kull line item għandu associated miegħu xi forma ta’ accounts li huwa prepayment jew inkella invoices in, u dak irid jiġi tracked.

IS-SUR NOEL CAMILLERI:   Hekk hu. 
ONOR. ALFRED SANT:   Allura l-questionnaire jirrelata li l-officer concerned se jagħtik l-istampa vis-à-vis l-prepayments kif qegħdin posted jew invoices kif daħlu posted.  Hekk qiegħda l-istorja?

IS-SUR NOEL CAMILLERI:    Eżattament.  

ONOR. ALFRED SANT:  Allura qed nifhem tajjeb jien li basically għandkom two accounts?
IS-SUR NOEL CAMILLERI:     Iva, għandna l-cash li neħduhom mid-DAS u hemm l-accruals li qegħdin niġbruhom mill-questionnaires.   
ONOR. ALFRED SANT:   Imma l-aħħar darba għedtulna li din is-sistema għadha lanqas biss bdiet taħdem, l-ewwelnett għax is-sistema tal-IT mhijiex qiegħda hemmhekk u anke għax hemm numru sostanzjali ta’ postijiet fejn għadha ma daħlitx din il-biċċa xogħol.  X’inhi r-realtà eżattament?

IS-SUR NOEL CAMILLERI:  Li għedna d-darba l-oħra kien li għandna sistema li minnha qed ninġbru l-informazzjoni on a cash basis, l-accruals qed niġbruhom bħala questionnaires, imbagħad hemm ċerti affarijiet li naggregawhom.  Jiġifieri  biex noħorġu financial statements, jista’ jagħti l-kas li tiġi f’sitwazzjoni fejn ma tkunx tista’ tqabbilhom bl-eżatt.  

ONOR. ALFRED SANT:    Imma minn fejn ġejja d-drift allura?

IS-SUR NOEL CAMILLERI:  Il-mankanza li għandna bħalissa hija għaliex m’għandniex an IT system that can capture them mal-ewwel.  Ħafna mill-affarijiet iridu jsiru manwalment. 
ONOR. ALFRED SANT:  Jiġifieri qed ikollok floats bejn reporting and the actual situation?

IS-SUR NOEL CAMILLERI:    F’liema sens?

ONOR. ALFRED SANT:   Fis-sens li qed jirrapportawlek bil-questionnaire as of this moment, imma l-logging tagħha se jiġi tard jew se jiġi kmieni, allura t-timing mhux eżatt across the board.
IS-SUR NOEL CAMILLERI:    Iva, parti minnha hija timing ukoll.  Il-fatt hu li bil-cash system għandi litteralment the real position as now.  Biss biss il-fatt li se jirrapportawli quarterly u mhux monthly u se jirraportawli wara, diġà hija problema.  Aħna li qed naraw hu li iktar ‘il quddiem ikollna sistema fejn jien lanqas biss nitlob l-informazzjoni lid-dipartimenti imma addirittura naqbad id-data mis-sistema tagħhom.   Jien lil tal-inland revenue ma nixtieqx noqgħod nitlobhom jagħtuni x’hemm arretrati fuq “dan”, “dan” u “dan” l-item imma li nixtieq hu li jesportawli d-data mis-sistema tagħhom u nkun nista’ nintegraha mad-data tiegħi.   Jiġifieri aħna ‘l hemmhekk qed naħdmu;  financial management information system integrata. Bħalissa li għandna hu li jiġu l-questionnaires and I can cope, fis-sens li qed nimxu quarter,  quarter, imma idealment meta inti tagħlaq is-sistema b’month end min-naħa tal-cash, inti tkun tista’ tiġbor l-istess informazzjoni accruals u taggregahom.  

ONOR. ALFRED SANT:     Jiġifieri din l-informazzjoni qed tasallek fuq il-karti?

IS-SUR NOEL CAMILLERI:    Qed tasal electronically ġo files, imbagħad tiġi uploaded ġol-AAFRS li semmejt aktar qabel biex noħorġu t-trial financial statements.   U dawn qed insejħulhom “trial” għall-fatt li bħalissa għadna fil-fażi fejn għandna kumitat, l-Accrual Accounting Working Group (AAWG) … L-ewwel fażi li għaddejna minnha kienet compliance li d-dipartimenti kemm jista’ jkun inġibuhom li kollha jibagħtu l-questionnaires għax mhux kollha kienu jibagħtuhom; in the first place ridna ngħallmuhom x’jiġifieri dawn il-questionnaires.  Issa mxejna pass ieħor fejn qed naraw ċerti mankanzi li jista’ jkollhom id-dipartimenti and we address them.  Aħna data għandna u hija tajba u qed narawha titjieb imma meta imbagħad tkellem lid-dipartimenti u tidħol fid-dettall ta’ x’qed jibagħtu tibda tiskopri li forsi through an oversight jew għax ma kenux jafu, insew xi affarijiet oħra.  Dan l-AAWG diġà daru tal-ministeru tal-edukazzjoni, tal-ministeru tas-sigurtà soċjali u se jibdew il-ministeru tal-ġustizzja.  And we can say that we are improving on the quality of the data.

ONOR. ALFRED SANT:   Imma mbagħad biex ikollok koerenza bejn il-cash basis li għandek u dak li qed tiġbor, x’tista’ tagħmel biex tkun żgur li qiegħed on the right track?   

MS PAULANNE MAMO (Director, Government Accounts fid-Dipartiment tat-Teżor):   Hemm parti fil-financial statements stess li hija l-istatement of cash flows, fejn issir reconciliation bejn il-profitti jew is-surpluses tar-rapportaġġ kollu. Jiġifieri jekk fil-financal statement dipartiment indika li dan akkwista assi, il-moviment fil-cash flow trid tiġi captured. Jiġifieri dawk huma parti mir-reconciliations li qegħdin isiru.   Apparti minn hekk, nużaw sistemi oħra bħalma huma l-fleet management system fejn kull dipartiment, qabel jakkwista vettura jidħol f’din is-sistema u allura ssir reconciliation.  Jiġifieri dawn huma ċ-checks and balances li bħala Teżor qegħdin kontinwament għaddejjin bihom.  Ovvjament, kif qal is-Sur Camilleri, għaddejjin b’dan il-working group għaliex nifhmu li għad hemm ċerti nies li għandhom bżonn li jiġu trained biex aħna jkollna rapportaġġ – apparti l-compliance li bħala rata hija tajba ħafna – iżjed tekniku. 

ONOR. ALFRED SANT:   Jiġifieri qegħdin tagħmlu monitoring għal dik li hija kwalità ta’ informazzjoni.

IS-SUR NOEL CAMILLERI:    Hekk hu. 

ONOR. ALFRED SANT:   Min-naħa l-oħra imbagħad f’dak li għandu x’jaqsam ma’, per eżempju, kuntratti tat-tul, kif tagħmlu tracking tagħhom intom?

MS  PAULANNE MAMO:    Dik tinqabad taħt il-capital commitment template u apparti minn hekk, id-dipartimenti huma obbligati wkoll jgħaddu cash flow projections lit-Teżor. Jiġifieri dik hija parti oħra mir-reconciliation li qed issir. 

ONOR. ALFRED SANT:  Imma jekk qed nifhem tajjeb, din is-sistema tagħkom mhijiex qed tintuża bħala management tool, jiġifieri basically qed taħdem għal rasha u mhijiex qed tintuża biex tagħmel tracking. 

MS  PAULANNE MAMO:  Is-sistema cash based għandha l-limitazzjonijiet tagħha, jiġifieri ma tistax tidħol f’ċaqliq ta’ inventarju. Dawn huma templates which  complement what is missing within the accounting system.  The accounting system as it is today ma tagħmilx distinzjoni, inti għandek inflows and outflows and it doesn’t recognise liema minnhom huma spiża ta’ natura kapitali u liema huma ta’ natura operattiva. 

IS-SUR NOEL CAMILLERI:   Jekk forsi nista’ nżid xi ħaġa.  Kif qal is-Sur Camilleri qabel, at this point in time we are in transition.  Il-fatt hu li ma nistgħux nimplimentaw xi ħaġa jekk min-naħa l-oħra d-dipartimenti ma jkunux well equipped li jifhmu aħna xi rridu.  Għalhekk l-effort qawwi li qed nagħmlu bħalissa li nidħlu fid-dettall magħhom għax meta nagħmlu hekk – u sibna affarijiet through oversights jew administrative problems u affarijiet oħra li ma kenux qegħdin tajjeb – imbagħad nibdew naraw data differenti u mhux l-ewwel darba li nitolbuhom jirrivedu d-data li jkunu ssottomettew.  Jiġifieri, nerġa’ ngħid li aħna qegħdin in a transition period.  Sar ħafna xogħol u qed isir ħafna xogħol għalkemm sfortunatament il-frott tiegħu m’aħniex qed narawh u mhuwiex qed jiġi ppubbliċizzat.  Jien nemmen li jekk nibqgħu mexjin kif aħna naslu għax we are improving il-ħin kollu. 

ONOR. ALFRED SANT:  Imma dan huwa proċess li mill-inqas ilu sejjer 10 snin. 

IS-SUR NOEL CAMILLERI:   Le, m’ilux daqshekk.

ONOR. ALFRED SANT:     Iċ-ċirkolari kienet ħarġet fl-1999.   

IS-SUR NOEL CAMILLERI:   Veru li ċ-ċirkolari ħarġet fl-1999, imma l-AAFRS ma ġietx fl-1999, apparti li mbagħad ridna nġibu l-compliance. Hemm ammont ta’ xogħol li jrid isir, anke sempliċement fejn tidħol compliance, l-ewwel li ridna nagħmlu huwa li naraw li d-dipartimenti kollha jibagħtuha.  Huwa inutli li ma jkollniex transition procedures suret in-nies.   

ONOR. ALFRED SANT:  Jiġifieri inti qed tgħid li ma kienx hemm ownership tal-proġett from the top?

IS-SUR NOEL CAMILLERI:   Le, ownership kien hemm kemm min-naħa tal-accrual accounting task force li ħarġet l-ewwel direzzjoni ta’ x’ċirkolarijiet għandna noħorġu u li huma listed fir-rapport li bgħattna, kif ukoll min-naħa tagħna.  Min-naħa tagħna l-ewwel ħaġa li għamilna kienet li ħdimna to get all the departments on board allavolja ma kellniex esperti fl-accounts.  Issa nista’ ngħid li ġibnihom on board and we’re moving on. 
IS-SUR  ALFRED CAMILLERI:   Naħseb li din tal-ownership hija mistoqsija importanti.  Ladarba inti m’għandekx sistema li hija awtomizzata across the board u allura l-postings li qed isiru qed jiġu in a central system in real time, u qed tiddependi minn input divers from across the board, bilfors li ssib li jkun hemm min jirrapporta mal-ewwel u min trid tiġri ftit warajh.  U jkun hemm min trid tiġri warajh, però llum nistgħu ngħidu li wasalna, fis-sens li kważi għandna 100% compliance għalkemm dan ma jfissirx li ma jkunx hemm min iżomm daqsxejn lura tant li anke jkolli ngħidlu li jew jibgħathom inkella se nagħlaq il-vit.   Bażikament din hija kwestjoni ta’ dixxiplina sakemm is-sistema hija dik li hi.  Ladarba inti jkollok sistema awtomizzata across the board allura l-postings jidħlu fis-sistema ċentrali. 

In terms ta’ validation – u din hija importanti – irrid ngħid li kultant meta tħares lejn in-numri tibda tistaqsi jekk humiex reali jew le and we query the figures.  U mhux l-ewwel darba …..

ONOR. ALFRED SANT:     Liema numri?

IS-SUR  ALFRED CAMILLERI:  Iċ-ċifri li kultant jissottomettulna.  Ġieli jkun hemm numri li jġiegħluk tissuspetta li hemm xi diskrepanzi.

ONOR. ALFRED SANT:  X’tip ta’ diskrepanzi jkun hemm?

IS-SUR ALFRED CAMILLERI:  Per eżempju, l-aħħar każ li kellna kien tad-Dwana fejn iltqajna madwar il-mejda - jien niltaqa’ mad-dipartimenti b’mod regolari u nagħtuhom ċerti direttivi anke fejn jidħlu l-arrears of revenue u llum ħadna d-drawwa li anke nikkuppjaw lill-PAC bid-direttivi li nagħtu għax naħseb li rridu ndaħħlu d-dixxiplina - ...   Minn dawn id-diskussjonijiet kultant tibda tibni ċerta intelligence, ċerta esperjenza.  Fil-każ tad-Dwana deherilna li jkun aħjar jekk immorru fuq il-post.  Forsi dwar dan il-każ tista’ tkompli tispjega Paulanne.

MS  PAULANNE MAMO:   Fil-każ tad-Dwana l-figuri tad-debtors li kienu qegħdin jgħaddulna kienu understated.
IS-SUR NOEL CAMILLERI:   Jista’ jkun li assumew li ċerti debituri ma kenux se jħallsu.  

MS  PAULANNE MAMO:    Kien hemm każ primarju, li kien każ tal-qorti, fejn għalkemm kien hemm diġà deċiż li ammont sostanzjali kien pagabbli favur id-Dwana, dan ma kienx qed jiġi captured. Jiġifieri kienu iżjed problemi amministrattivi, fis-sens li ma kienx hemm bniedem wieħed li qabel toħroġ id-data jara li din tagħmel sens. Kellhom ukoll kwestjoni mal-Enemalta li diġà kienu ħallsu xi partijiet minnha.  Jiġifieri kien hemm issues fejn wieħed ried jiltaqa’ madwar mejda u jara t-thinking ta’ dak li jkun dwar x’inhuma s-sorsi minn fejn jista’ jirċievi r-revenue.   Minn hemm irridu nitilqu.  Meta jkun identifikat x’revenue se jkun hemm, imbagħad inkunu nistgħu naraw potenzjalment x’debituri se jkollna. Jiġifieri din kienet figura li kienet understated.  Imbagħad trid tidħol f’eżerċizzju biex tara l-istess kunċetti hux qed ikollhom l-istess effett fuq il-kredituri li jidhirli li kien il-każ ukoll, imma issa d-Dwana għaddejnihom ukoll minn ftit training sessions u nista’ ngħid li r-rapportaġġ tagħhom tjieb.  Jiġifieri min ikun qiegħed jimmaniġġja fid-dipartiment irid l-ewwel jibni l-lista tad-debituri u l-kredituri tiegħu għax minn hemm ikunu jafu x’inhuwa d-dħul u x’inhija l-ispiża. 

ONOR. ALFRED SANT:    Imma allura dan ifisser li qed tintuża bħala management tool. 

IS-SUR NOEL CAMILLERI:    Iva, fil-fatt aħna nużawha ħafna.    Tant hu hekk li issa se ndaħħlu dan ir-rapportaġġ bħala monthly basis biex nikkonsolidaw li għandna imma jkun awtomatiku, fis-sens li mhux ikollna d-dipartimenti biss imma d-dipartimenti bl-entitajiet b’kollox, kulħadd jirrapporta in a central system.  Aħna fil-fatt għalhekk irriduha, to use it as a management tool, għax ovvjament il-valur tagħha hemmhekk qiegħed.

ONOR. ALFRED SANT:  Mill-preżentazzjoni tiegħek jien ħadt l-impressjoni li għadna ma wasalniex għal dan l-istadju imma issa tajtuna eżempju fejn qed tintuża bħala management tool.

IS-SUR ALFRED CAMILLERI:  Ħalli nagħtik eżempju ieħor.  Fil-każ tal-qorti għandek diversi proprjetajiet li jinqabdu b’sentenzi tal-qorti u waqt dawn id-diskussjonijiet li kellna aħna skoprejna li hemm sentenzi li ngħataw li mhux neċessarjament qed isir follow-up action fuqhom. Illum qed tittieħed azzjoni, u qed isir ħafna xogħol biex dawn il-proprjetajiet jiġu rkuprati.   

IS-SUR NOEL CAMILLERI:   Li għad m’għandniex huma statements komprensivi li nistgħu naqbdu u nippubblikawhom.

ONOR. ALFRED SANT:   Imma din jien ma nistax nifhimha għax jekk jiġu ppubblikati se tkunu qegħdin tagħtu aktar xpruna lill-uffiċjali l-oħra biex jipparteċipaw u mhux ikollkom toqogħdu tiġru warajhom.   Jekk kollox jibqa’ sotterranju għalihom, jagħtukom l-informazzjoni u daqshekk.   

IS-SUR ALFRED CAMILLERI:    Issa qed nifhem xi trid tgħid; li jista’ jkun li min-naħa tagħna fl-amministrazzjoni ċentrali l-informazzjoni nużawha ħafna filwaqt li min-naħa tad-dipartimenti ma jarawhiex.

MS  PAULANNE MAMO:   Però fl-AAWG, li fihom qed ikun hemm preżenti wkoll il-kap tad-dipartiment u d-DCS, qegħdin jingħatawlhom biex qabel aħna niltaqgħu magħhom ikunu diġà għamlu l-ewwel workings huma.  

IS-SUR ALFRED CAMILLERI:   Ms Mamo, li qed jistaqsi l-Onor. Sant huwa kemm qed ikollhom aċċess għal dawn il-workings il-kapijiet tad-dipartimenti. 

MS  PAULANNE MAMO:    Qed ikollhom aċċess għalihom through the AAWG.

ONOR. ALFRED SANT:       U d-desk officers down the line ikollhom ukoll?

MS  PAULANNE MAMO:    Iva.

IS-SUR NOEL CAMILLERI:   Ta’ min wieħed jgħid hawnhekk li meta l-AAWG, permezz tal-permanent secretary tagħna, jibgħat l-ittra lill-permanent secretary rispettiv tal-ministeru,  jesiġi li għall-meeting ikunu preżenti l-head of department, id-DCS u anke l-accounting officers. 

IS-SUR ALFRED CAMILLERI:  Imma l-kapijiet tad-dipartimenti qed ikollhom aċċess għall-annual data jew għall-quarterly data?   

IS-SUR NOEL CAMILLERI:  Għall-annual data.

IS-SUR ALFRED CAMILLERI:  Mentri aħna fiċ-ċentral qegħdin nużawha b’mod iktar frenkwenti.    

ONOR. ALFRED SANT:  Imma hemm bżonn li huma wkoll ikunu parti minn din is-sistema. 

IS-SUR ALFRED CAMILLERI:   Hekk hu. 

ONOR. ALFRED SANT:  Ħalli nagħtikom eżempju li forsi m’għandux x’jaqsam imma li jien naħseb li għandu.  L-estimi li kellna fl-aħħar budget għall-aħħar tas-sena, meta ħarġet il-final version kien hemm diskrepanza mhux ħażin, fil-fatt aktar minn tas-soltu. Jien nemmen li bħala management tool l-accruals tagħkom kienu jistgħu jippikkjaw minn qabel li se jkun hemm varjazzjoni qawwija.  Ma nafx iniex nispjega ruħi tajjeb.  Jekk inti għandek il-cash accounts sa Settembru u għandek ukoll l-accruals sa Settembru, tista’ tinduna li ċerti pagamenti sal-aħħar tas-sena mhumiex se jkunu qegħdin jiġu meħuda mill-cash.   

IS-SUR ALFRED CAMILLERI:   Fil-fatt is-sistema tar-rapportaġġ li se ndaħħlu se tkun tista’ tiffaċilita dak il-proċess iktar tajjeb għax hija iktar timely on a monthly basis u allura għandek iktar data malajr u iktar frekwenti.  

ONOR. ALFRED SANT:    Mela bażikament il-problema l-oħra hija dik li semmejna l-aħħar darba, jiġifieri tal-IT system.  

IS-SUR ALFRED CAMILLERI:  Iva.  Hemmhekk bħalissa għaddej ix-xogħol tekniku tal-ispecifications u dawn l-affarijiet u nisperaw li dik il-fażi titlesta kemm jista’ jkun malajr. Aħna se nieħdu ħsieb li għas-sena d-dieħla nivvotaw ammont biex inkunu nistgħu noħorġu t-tender.  Għar-rigward ta’ timelines, lili l-esperti jgħiduli li jekk għas-saħħa tal-argument noħorġu t-tender fl-1 ta’ Jannar, il-probabbiltà tkun li lejn l-aħħar tas-sena 2010 jew bidu tas-sena 2011, ir-roll-out li ovvjament mhijiex se ssir mad-dipartimenti kollha f’daqqa  …    

ONOR. ALFRED SANT:     Mhux dipartiment dipartiment naħseb li se tagħmluha.

IS-SUR ALFRED CAMILLERI:    Hekk hu, trid issir dipartiment dipartiment, it has to be a phased system.    Forsi s-Sur Scerri huwa f’pożizzjoni aħjar li jispjega aktar dwar dan.

THE CHAIRMAN:   Is-Sur Scerri. 

IS-SUR GEORGE SCERRI (MITA):   Kif qalilkom is-Sur Camilleri, bħalissa qegħdin fi stadju li niffinalizzaw l-aħħar specifications u tender documentation.  Hekk kif dawn ikunu lesti jistgħu jiġu published.  L-adjudication process ivarja, però normalment jieħu mill-inqas sitt xhur, u jaf jieħu aktar minn hekk, jaf jieħu anke sena jiddependi minn kemm ikollok bidders u mill-kumplessitajiet fl-evalwazzjoni.   Voldieri aħna qegħdin nikkalkulaw li l-adjudication process bl-evaluation b’kollox, dejjem jieħu miżerjament sena.

Effettivament imbagħad hemm il-contracting li wkoll huwa parti mill-proċess u hekk kif isir l-award wieħed qed jantiċipa li l-ewwel fażijiet, at least the first six months, ikun hemm il-mudellar tas-sistema l-ġdida abbażi ta’ kif jopera l-gvern u wara dak imbagħad issir l-istrateġija ta’ implimentazzjoni across government.  Dawk huma diskussjonijiet li anke bħalissa għaddejjin fil-bord li qed jieħu ħsieb ukoll l-inizjattiva.  Voldieri wieħed jantiċipa li given li ma jkunx hemm fireworks - nafu li f’ċerti ċirkostanzi jinqalgħu diversi affarijiet - u l-affarijiet jimxu skont dawn id-dati, wieħed imbagħad ikun jista’ jibda jara l-implimentazzjoni fid-dipartimenti bil-mudell tal-accrual accounting kif ukoll bil-mudell tal-cash accounting li definittivament irid jibqa’ almenu sakemm il-ministru u l-parlament jiddeċiedu the way forward. 

THE CHAIRMAN:   Jiġifieri din se tkun in place għall-2013 jew 2014.  Peress li l-EBUs ukoll qed jaħdmu fuq accrual basis allura naħseb li s-sistema fid-dipartimenti tal-gvern se tkun kompatibbli magħhom.  Għax jien qed nassumi li la l-entitajiet qed jaħdmu b’sistema ta’ accruals, il-mudell diġà jeżisti hemmhekk. Jiġifieri se jkun mudell kompatibbli?  L-istess mudell?  Jew an improvement fuq dak il-mudell?     

IS-SUR NOEL CAMILLERI:   L-idea hi li aktar ‘il quddiem aħna nkunu nistgħu nikkonsolidaw at different levels, jiġifieri nibdew bid-dipartimenti, inkomplu bil-ministeri u l-gvern kollu, imbagħad naslu għall-general government.   It-thinking dak hu.  

THE CHAIRMAN:    Minn dak li qal is-Sur Scerri jien fhimt li dak li qed jiġi planned huwa għall-government departments. Peress li l-entitajiet diġà qed jaħdmu bl-accruals, naħseb li s-sistema se tkun qed tintegra lilhom ħalli mhux imbagħad ikollna nibdlu s-sistema. 

IS-SUR NOEL CAMILLERI:  There are two ways of going around it; jew lill-entitajiet tgħidilhom li għandek pakkett u jridu użaw lilu, or else tista’ tesporta d-data mingħandhom u tikkonsolidaha ma’ tiegħek.  Those are essentially the two options.  

IS-SUR ALFRED CAMILLERI:   L-importanti huwa l-coding structure, li jkun hemm konsistenza across the board fejn ikunu qed jagħmlu l-postings tat-transactions.  

THE CHAIRMAN:   Aktar mistoqsijiet?  L-Onor. Sant.

ONOR. ALFRED SANT:   Jekk fhimt tajjeb, il-kwestjoni tal-valuation of assets tal-gvern qed tarawha bħala waħda mill-aktar punti diffiċli.  Bażikament an asset is an asset, ikollhom inventarju ta’ x’inhuma l-assets imbagħad you move on the valuation.  Jien aktar nara diffiċli li tkejjel il-flow.  
IS-SUR ALFRED CAMILLERI:  Dwar dan naħseb li għandi ftit esperjenza anke minn meta kont l-istatistika fejn konna dħalna ftit fiha.  Waħda mill-ikbar issues li hemm mhijiex dwar l-assets li ġew akkwistati riċentement imma dwar dawk tal-passat.

ONOR. ALFRED SANT:     Mhux xorta!

IS-SUR ALFRED CAMILLERI:  Le, għax per eżempju, jekk tieħu dan il-palazz u l-items li hemm fih jew l-infrastruttura tara li m’hemmx valuation tagħhom. Jiġifieri hemmhekk hemm issues …. 

ONOR. ALFRED SANT:  Imma r-rules ta’ kif isiru dawn l-affarijiet diġà jeżistu jiġifieri mhux se tivvintawhom intom.

IS-SUR ALFRED CAMILLERI:   Iva, jeżistu. Per eżempju, il-probabbiltà from an economic point of view hi li għal palazz bħal dan nagħtu nominal ammont.   

ONOR. ALFRED SANT:    Imma anke l-metodoloġija teżisti diġà, mhijiex xi ħaġa li se tivvintawha intom.   

MS  PAULANNE MAMO:   Veru li l-metodoloġija teżisti, imma l-importanti hu li tkun taf x’hemm a fini ta’ kontroll.   Aħna qegħdin inħeġġu wkoll lid-dipartimenti li jtellqu proċess huma mal-Heritage Malta li fejn jafu li jkun hemm heritage items they control and report them.  L-iżjed problema forsi hi fejn tidħol il-klassifika ta’ x’tipi ta’ assi qegħdin nitkellmu fuqhom.  Per eżempju, huwa diffiċli li wieħed jikkapitalizza Kastilja però huwa possibbli li tikkapitalizza l-bini fejn hemm il-ministeru tal-finanzi għax il-pożizzjoni fejn qiegħed hija kummerċjali.   Hemm imbagħad il-proprjetà kollha within the government property division.  L-iżjed challenge li aħna forsi nixtiequ li ntellqu huwa proprju dak fejn ħafna mill-proprjetà tal-gvern tiġi rreġistrata; forsi għadna ma wasalniex fil-punt fejn we can capture it.  

IS-SUR ALFRED CAMILLERI:  Imma qed isir xogħol hemmhekk ukoll. 

ONOR. ALFRED SANT:    Imma from a management perspective għandek ukoll l-assets li huma tal-użu.  Hemmhekk għandek bżonn din is-sistema biex tkun tista’ anke tistma jekk min irid jibdel l-assets tiegħu hux qed jagħmel hekk reasonably or unreasonably.  

IS-SUR NOEL CAMILLERI:   Eżatt.

ONOR. ALFRED SANT:     Għax imbagħad tidħol il-kwestjoni tad-depreciation, eċċ.   

IS-SUR NOEL CAMILLERI:    hekk hu.

ONOR. ALFRED SANT:  Fil-fatt dik hija aktar kruċjali. Per eżempju, karozzi u equipment ta’ l-iskejjel m’humiex heritage items.   

IS-SUR ALFRED CAMILLERI:   Hemmhekk naħseb li l-problema hija ħafna inqas.  

ONOR. ALFRED SANT:  Imma mexjin fuqha din jew le?

MS  PAULANNE MAMO:    Dażgur, fil-fatt id-depreciation policy paper diġà hija ppreparata, imma qabel nitilqu biex niddiprezzaw rridu nkunu f’pożizzjoni li jkollna l-assi kollha rrapportati.   

ONOR. ALFRED SANT:   That’s my point exactly.  Imma beyond the heritage assets għandek l-assets tal-użu, dak li hemm bħala equipment.   

IS-SUR NOEL CAMILLERI:    Li konna għamilna dak iż-żmien, għax we recognised li b’xi mod irid ikollna d-data, hu li konna aġġustajna s-sistema tad-DAS li għandna bħalissa b’tali mod li meta l-user jagħżel x’se jixtri, jikklassifikah bħala asset.  U allura minn hemmhekk ovvjament qed tinġabar data li hija utli. 

ONOR. ALFRED SANT:  Imma jekk, per eżempju, dipartiment jgħidlek li jrid jibdel karozza meta dik preżenti tkun two or three years only down the line,  jekk inti ma tkunx taf dik il-ħaġa m’għandekx mod kif tikkontenstaha. 

IS-SUR ALFRED CAMILLERI:   Illum biex wieħed jixtri jew jibdel karozza jrid l-ewwel iġib il-permess mill-ministeru tal-finanzi u l-ministeru ma joħroġx permess biex tinxtara karozza jekk ma jkunx hemm raġuni serja u nidħlu f’dan it-tip ta’ dettall li qed issemmi inti.   

MS PAULANNE MAMO:  L-istess fil-każ tax-xiri tal-computers għalkemm hemmhekk l-accounting methodology hija differenti għax issa qegħdin bil-leasing.   Rigward id-diprezzament tal-computers nista’ ngħid li sal-lum aħna qegħdin f’diskussjonijiet interni kif dawn l-aħjar li nimmaniġġjawhom, kważi wasalna li tiġi kommunikata b’mod pubbliku. Imbagħad jiddependi l-klassifika tagħhom, jekk ngħidux li huma a financing lease jew an operating lease.   Jekk tkun a financing lease allura dak huwa assi favur il-gvern li  kontrih għandek obbligu u allura you have to depreciate.

IS-SUR ALFRED CAMILLERI:  Biss anke fejn jidħol il-leasing, ir-roll-out tal-leasing tal-computers qed isir fuq bażi fejn is-CIOs, li allura għandhom stock tal-computers fid-dipartimenti u l-ministeri rispettivi tagħhom, jiddeterminaw abbażi ta’ din id-data li qed isemmi l-Onor. Sant, liema computers għandhom jinbidlu; jekk inti għandek computer li forsi ġie akkwistat sena jew sena u nofs ilu u għadu tajjeb allura m’għandux għalfejn jinbidel.  Jiġifieri jidħlu dawn il-konsiderazzjonijiet.

ONOR. ALFRED SANT:   Il-problema kif naraha jien, Mr Chairman, hija li bħalissa din is-sistema qed tinżamm fil-limbu u jkun importanti li tiġi ppubblikata u tiġi audited wkoll as a management tool across the board. Bħalissa qiegħda interna għalikom, qed tintuża b’mod parzjali u ħadd ma jaf x’inhu għaddej fuqha.  Naħseb li it’s about time li b’xi mod jew ieħor din is-sistema ssir public anke għal diskussjoni fil-parlament u għall-awditur biex ikun jista’ jikkwalifika ċerti affarijiet.   

IS-SUR NOEL CAMILLERI:    Però ma tkunx komprensiva, jiġifieri hemm ċerti affarijiet li huma …. 

THE CHAIRMAN:    Nifhmu li tkun qualified. 

IS-SUR NOEL CAMILLERI:   Definitely tkun qualified.  Il-fatt hu li ma nistgħux nippreżentaw statements totali u komprensivi.  

IS-SUR ALFRED CAMILLERI:  Ma naħsibx li l-Onorevoli qed jifhem li nippreżentaw balance sheet because we cannot.    
ONOR. ALFRED SANT:  Less balance sheet. 

IS-SUR ALFRED CAMILLERI:  Imma dawn it-tip ta’ accounts bħalma għandna hawnhekk ma naħsibx li ma jistgħux isiru.

ONOR. ALFRED SANT:  Il-fatt li jkunu ppubblikati jagħmel pressure biex kulħadd jipparteċipa iktar għax tkun tidher kerha li they don’t feature in it. 

IS-SUR  ALFRED CAMILLERI:    Illum qegħdin jipparteċipaw għax I made it clear to everybody li fejn ma nirċevix ir-returns jien se neskalaha u jekk hemm bżonn anke nirrapporta lill-PAC.  Dan japplika għal kollox, anke fejn jidħlu l-arretrati.  Fil-fatt id-direttiva li ħriġna kkuppjajniha wkoll lil dan il-Kumitat u lill-Awditur Ġenerali għax at the end of the day irridu nżommu lil kuħadd accountable ta’ għemilu; m’għandna l-ebda problema li nagħmlu dan. 

THE CHAIRMAN:   Naħseb li din hija rakkmandazzjoni li tagħmel sens.  

IS-SUR ALFRED CAMILLERI:   Ma nafx nistax nipproponi xi ħaġa. Aħna nistgħu nippreparaw sett ta’ rapporti u forsi anke nippreżentawhom lill-Kumitat u intom tgħidulna …. 

THE CHAIRMAN:   Imqar darba kull sitt xhur.

IS-SUR ALFRED CAMILLERI: Nippreżentawlkom template ta’ x’beħsiebna nippreżentaw u intom tagħtuna ftit feedback, imbagħad nimxu minn hemmhekk.   Anke jekk hemm bżonn bl-ewwel sett niġu hawnhekk, nispjegawhom u niddiskutuhom.     

THE CHAIRMAN:  Naħseb li huwa suġġeriment f’waqtu.  Nista’ ngħid li llum ħadna idea aħjar għal dak li għandu x’jasam mas-sistema tal-accrual accounting. Naħseb li s-suġġeriment tiegħek huwa aċċettat minn kulħadd f’dan il-Kumitat u nistgħu nitilqu minn hemmhekk.  Aħna li nixtiequ huwa li s-sistema tidħol in vigore kemm jista’ jkun malajr għax b’hekk ikun hemm sens akbar ta’ dixxiplina f’dak li huwa infiq u dħul tal-gvern li ċertament kulħadd jaqbel li huma elementi kruċjali għat-tmexxija. 

Jidher li m’hawnx aktar mistoqsijiet għalhekk nirringrazzjakom u naġġorna l-Kumitat għal data u b’aġenda li jiġu mħabbra aktar tard. 

Fit-8:15p.m. il-Kumitat aġġorna.

